
Հայաստանի Հանրապետության բյուջետային համակարգի մասին Հայաս-տանի Հանրապետության օրենքի 15-րդ հոդվածի 9-րդ կետին համապատասխան` Հայաստանի Հանրապետության կառավարությունը  ո ր ո շ ու մ  է.
1. Թույլատրել Հայաստանի Հանրապետության տարածքային կառավարման նախարարության միգրացիոն պետական ծառայությանն իրեն սպասարկող տեղա-կան գանձապետական բաժանմունքում բացել արտաբյուջետային բանկային հաշիվ` ՄԱԿ-ի փախստականների գերագույն հանձնակատարի հայաստանյան գրասենյակի հետ կնքված ենթահամաձայնագրերով իրականացվելիք ծրագրերով նախատեսված աշխատանքների կատարման նպատակով հատկացվող գումարներն օգտագործելու համար:
2. Արտաբյուջետային բանկային հաշվի գործողության ժամկետը սահմանել մինչև 2013 թվականի դեկտեմբերի 31-ը:

ՀԻՄՆԱՎՈՐՈՒՄ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆ ՄԻԳՐԱՑԻՈՆ ՊԵՏԱԿԱՆ ԾԱՌԱՅՈՒԹՅԱՆՆ ԱՐՏԱԲՅՈՒՋԵՏԱՅԻՆ ԲԱՆԿԱՅԻՆ ՀԱՇԻՎ ԲԱՑԵԼՈՒ ԹՈՒՅԼՏՎՈՒԹՅՈՒՆ  ՏԱԼՈՒ  ՄԱՍԻՆ

 ՀՀ կառավարության որոշման ընդունման
1. Անհրաժեշտությունը

ՄԱԿ-ի փախստականների գծով գերագույն հանձնակատարի հայաստանյան գրա-սենյակը ՄԱԿ ՓԳՀ իր առաքելության շրջանակներում իրավական, սոցիալական և  ֆինանսական շարունակական աջակցություն է ցուցաբերում ՀՀ կառավարությանը ապաստան հայցողների և փախստականների հիմնախնդիրների լուծման հարցերում: Նշված խնդիրների լուծման նպատակով ՄԱԿ ՓԳՀ-ն առանձին ենթահամաձայնագրեր է կնքում ՀՀ ՏԿՆ միգրացիոն պետական ծառայության հետ: Այդ ենթահամաձայնագրերն ուղղված են ապաստան հայցողների և փախստականների իրավական պաշտպանու-թյանն ու խորհրդատվությանը, փախստականների կողմից ՀՀ քաղաքացիության ձեռքբերմանն աջակցությանը, հասարակության մեջ փախստականների ինտեգրմանը, նրանց սոցիալական աջակցության այլ խնդիրների լուծմանը: ՄԱԿ ՓԳՀ-ն առաջիկա տարիներին կշարունակի համագործակցությունը ՀՀ ՏԿՆ միգրացիոն պետական ծառայության հետ: Առանձին ծրագրերի իրականացման ընթացքում ֆինանսական հոսքերի կառավարման համար ՄԱԿ ՓԳՀ-ն առաջարկել էր, որպեսզի ծառայությունն ունենա արտաբյուջետային բանկային հաշիվ: Այդ կապակցությամբ դեռևս 2010 թվականին ծառայության կողմից մշակվել էր ՀՀ տարածքային կառավարման նախարարության միգրացիոն պետական ծառայությանն արտաբյուջետային բանկային հաշիվ բացելու թույլտվություն տալու մասին ՀՀ կառավարության որոշման նախագիծ: ՀՀ ֆինանսների նախարարությունն իր 2010 թվականի սեպտեմբերի 18-ի ելից թիվ 1/3/703910 գրությամբ հայտնել է, որ արտաբյուջետային հաշիվ բացելու նպատակահարմարության հարցը կարող է քննարկվել Մշտապես գործող ֆինանսատնտեսական կոմիտեի նիստում: Այնուհետև, որոշման նախագծի շրջանառության մեջ դնելը կասեցվել էր: 

ՄԱԿ ՓԳՀ-ն սույն թվականի հունվար ամսին կրկին առաջարկել է արտաբյուջետային բանկային հաշվի բացման հարցը վերանայել: ՀՀ փոխվարչապետ, տարածքային կառավարման նախարար պարոն Ա.Գևորգյանը սույն թվականի հունվարի 17-ին հանձնարարել է ծառայությանը հանձնարարական թիվ 01/15/142-12 որոշման նախա-գիծը սահմանված կարգով ներկայացնել ՀՀ կառավարության նիստի քննարկմանը:

2. Ընթացիկ իրավիճակը և խնդիրները
ՀՀ ՏԿՆ միգրացիոն ծառայության և ՄԱԿ ՓԳՀ-ի միջև ենթահամաձայնագրերի շրջա-նակներում ծառայության կողմից իրականացվում են ապաստան հայցողների իրավական և սոցիական պաշտպանությանն ուղղված շարունակական ծրագրեր: Այդ ծրագրերի ֆինանսավորման համար ՄԱԿ ՓԳՀ-ն առաջարկել է բացել արտա-բյուջետային բանկային հաշիվ: Նման հաշվի բացակայությունը կարող է խոչընդոտել ապաստան հայցողներին և փախստականներին աջակցություն ցուցաբերման նպատա-կով իրականացվելիք ծրագրերի ՄԱԿ ՓԳՀ-ի կողմից ֆինանսավորմանը:  
3. Տվյալ բնագավառում իրականացվող քաղաքականությունը

4. ՄԱԿ ՓԳՀ-ի հետ կնքվելիք ենթահամաձայնագրերի շրջանակներում իրականացնել ապաստան հայցողների և փախստականների իրավական, սոցիալական պաշտպա-նությանն ուղղված առանձին ծրագրեր:

5. Կարգավորման նպատակը և բնույթը
Նպատակակը ՀՀ կառավարության համապատասխան որոշման ընդունման միջոցով ՀՀ տարածքային կառավարման նախարարության միգրացիոն պետական ծառայու-թյանն արտաբյուջետային բանկային հաշիվ բացելու թույլտվության տալն է: 
6. Նախագծի մշակման գործընթացում ներգրավված ինստիտուտները և անձիք
Նախագծի մշակման գործընթացին ներգրավված են բոլոր շահագրգիռ գերատեսչու-թյունները:
7. Ակնկալվող արդյունքը 

Որոշման ընդունմամբ կթույլատրվի ՀՀ տարածքային կառավարման նախարարության միգրացիոն պետական ծառայությանն իրեն սպասարկող տեղական գանձապետական բաժանմունքում բացել արտաբյուջետային բանկային հաշիվ` ՄԱԿ-ի փախստականների գերագույն հանձնակատարի հայաստանյան գրասենյակի հետ կնքված ենթահամա-ձայնագրերով իրականացվելիք ծրագրերով նախատեսված աշխատանքների կատար-ման նպատակով հատկացվող գումարներն օգտագործելու համար:
	


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆ ՄԻԳՐԱՑԻՈՆ ՊԵՏԱԿԱՆ ԾԱՌԱՅՈՒԹՅԱՆՆ ԱՐՏԱԲՅՈՒՋԵՏԱՅԻՆ ԲԱՆԿԱՅԻՆ ՀԱՇԻՎ ԲԱՑԵԼՈՒ  ԹՈՒՅԼՏՎՈՒԹՅՈՒՆ  ՏԱԼՈՒ  ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ՀՀ տարածքային կառավարման նախարարության միգրացիոն պետական ծառայությանն արտաբյուջետային բանկային հաշիվ բացելու թույլտվություն տալու մասին ՀՀ կառավարության որոշման ընդունման կապակցությամբ այլ իրավական ակտերում փոփոխու-թյուն կատարելու անհրաժեշտություն չկա:
-----------------------------------------------------------------------------------------------------------------------------

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆ ՄԻԳՐԱՑԻՈՆ ՊԵՏԱԿԱՆ ԾԱՌԱՅՈՒԹՅԱՆՆ ԱՐՏԱԲՅՈՒՋԵՏԱՅԻՆ ԲԱՆԿԱՅԻՆ ՀԱՇԻՎ ԲԱՑԵԼՈՒ  ԹՈՒՅԼՏՎՈՒԹՅՈՒՆ  ՏԱԼՈՒ  ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
ՀՀ տարածքային կառավարման նախարարության միգրացիոն պետական ծառայու-թյանն արտաբյուջետային բանկային հաշիվ բացելու թույլտվություն տալու մասին ՀՀ կառավարության որոշման ընդունման կապակցությամբ պետական կամ տեղական ինքնակա-ռավարման մարմինների բյուջեներում ծախսերի և եկամուտների էական ավելացում կամ նվազեցում չի պահանջվում:
ԱՄՓՈՓԱԹԵՐԹ
Հայաստանի Հանրապետության տարածքային կառավարման նախարարության միգրացիոն պետական ծառայությանն արտաբյուջետային բանկային հաշիվ բացելու թույլտվություն տալու մասին ՀՀ կառավարության որոշման նախագծի 

վերաբերյալ շահագրգիռ մարմինների ներկայացրած առարկությունների և առաջարկություննների մասին  

	№
	Առարկության, առաջարկության հեղինակը¸

Գրության ստացման ամսաթիվը, գրության համարը


	Առարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն
Ելից` 18.09.2010թ.

թիվ 1/3/703910


	ՀՀ ՏԿՆ միգրացիոն պետական ծառայության անվամբ գանձապետարանում արտաբյուջե-տային միջոցների հաշիվ բացելու նպատակա-հարմարության հարցը կարող է քննարկվել Մշտապես գործող ֆինանսատնտեսական կոմիտեի նիստում:
Միևնույն ժամանակ, ֆինանսատնտեսական կոմիտեի կողմից արտաբյուջետային հաշվի բացմանը հավանություն տալու դեպքում, առաջարկում ենք Նախագծում ավելացնել  հաշվի գոծողության ժամկետը սահմանող դրույթ, հաշվի առնելով, որ ՀՀ կառավա-րության 26/08/2004թ. նիստի N33 արձանա-գրային որոշման 2-րդ կետով, ՀՀ նախարար-ներին և ՀՀ կառավարությանն առընթեր պետական կառավարման մարմինների ղեկա-վարներին հանձնարարվել է` իրենց համակար-գերում արտաբյուջետային հաշիվներ բացելու մասին որոշման նախագիծ ներկայացնելիս նախատեսել դրույթ դրանց գործողության ժամկետները սահմանելու վերաբերյալ:

	Ընդունվել է


	Կատարվել է լրացում, գործողության ժամկետը սահմանվել է մինչև 2013թ. դեկտեմբերի 31-ը:   


	2.
	ՀՀ արդարադատության նախարարություն
Ելից 30.01.2012թ.

N 418-12
	Առաջարկություններ չունի

	
	























	
	

	
	

	
	



